
DRAKENSBERGER SADRAKENSBERGER SA BRIEF VAN DIE VOORSITTER — WILLIE LANDMAN

D
ie algemene neiging in 
die Suid-Afrikaanse 
landboubedryf is dat 
die aantal kommer
siële boere minder 

word, terwyl boerderybedry-
wighede groter word. In die 
afgelope vyf jaar het die getal 
geregistreerde Drakensbergers 
egter met meer as 30% toege-
neem, terwyl die hoeveelheid 
telers stadiger, maar wel geleide-
lik toegeneem het. Kuddes word 
dus groter en die hoeveelheid 
telers neem ook toe. 

Danksy die diere se vermoë 
om in ’n omgewing te produ-
seer waar toenemend druk op 
volhoubare winsgewendheid ge-
plaas word, verkies meer boere 
Drakensbergers. Die vraag is 
sekerlik waarom.

In alle aspekte van die same-
lewing val die klem al hoe meer 
op langtermynvolhoubaarheid 
en om die mens se impak op 
die natuur en sy omgewing te 
verminder. Dit is ook presies 
wat die doel van herlewings-
landboupraktyke is. 

As ’n inheemse beesras is die  
Drakensberger by uitstek geskik 
om deel te vorm van ’n land-
boustelsel wat ten doel het om 
nie net sy impak op die natuur 
te verminder nie, maar om deel 
te wees van ’n oplossing wat die 
omgewing kan verbeter. Danksy 
eienskappe soos aanpasbaar-
heid en gehardheid kan hierdie 
diere beter funksioneer in hul 
omgewing en minder druk plaas 
op natuurlike hulpbronne en die 
omgewing, teenoor diere wat nie 
aangepas is nie. 

MEER VLEIS 
PER HEKTAAR
Om suksesvol te boer in ’n om-
gewing waar volgehoue druk 
op winsgewendheid geplaas 
word, moet daar geboer word 
met vee wat die vermoë het om 
met minimale produksie-inset-
te volhoubaar te produseer en 
te reproduseer. Meer kilogram 
vleis per hektaar moet teen ’n 
laer koste geproduseer word. 

’n Swaar speenkalf kan nie ’n 
boer op die plaas hou as die kalf 

meer kos om te produseer as wat 
jy vir hom kan kry nie.

Daar is ’n klemverskuiwing 
van produksie per dier na op-
brengs per hektaar, dus wins 
per hektaar. Boere moet die 
totale kilogram vleis wat per 
hektaar geproduseer word, tot 
die maksimum verhoog, terwyl 
die uitgawes per hektaar beperk 
moet word. Aanpasbaarheid en 
gehardheid, tesame met optima-
le reproduksie, is van die be-
langrikste eienskappe waaroor 
diere moet beskik om ’n sukses-
volle bydrae te lewer.

LEES MEER
Hierdie bylae het ten doel om ’n 
oorsig te gee oor die beginsels 
van herlewingslandbou, veld-
verbetering en weidingsbestuur, 
asook verskillende weidingstel-
sels wat suksesvol gebruik word 
om grond en veld volhoubaar 
te verbeter. Hoe die beeste lyk 
wat binne hierdie stelsels produ-
seer en reproduseer, word ook 
bespreek. Laastens word gekyk 
na voerkrale se vereistes ten op-
sigte van die kalf wat hulle as 
ideaal beskou.  

Baie dankie aan almal wat ’n 
bydrae gelewer het om hierdie 
bylae ’n werklikheid en ’n sukses 
te maak. Dit is ’n belegging in 
die landboubedryf se langter
mynvolhoubaarheid. 

Boer met ’n oog op die toe-
koms. 

Mnr. Willie Landman is voor-
sitter van die Drakensberger-  
beestelersgenootskap van Suid- 
Afrika.

NAVRAE: Mnr. Willie Landman, 
e-pos: willie@blackhills.co.za

Boer met jou oog  
op die toekoms

Die klem in boerdery val ál meer op volhoubaarheid en groter 
wins. Die Drakensberger, met die getal geregistreerde beeste  

aan die toeneem, pas goed in by ’n bedryf wat steeds wil groei  
én daarna streef om omgewingsvriendeliker te wees. 

Geregistreerde Drakensberger-diere het die afgelope vyf jaar met 
meer as 30% toegeneem. FOTO: VERSKAF





DRAKENSBERGER SADRAKENSBERGER SA GENOOTSKAP

O
p 7 November 1947  
is die Drakens- 
berger-beestelersge- 
nootskap van Suid- 
Afrika gestig om 

hierdie unieke inheemse ras te 
beskerm. Die genootskap het ’n 
Standaard van Voortreflikheid 
aanvaar waaraan Drakensber-
ger-stoetdiere moet voldoen.

Die nageslag van stoetdiere 
word jaarliks deur keurders van 
die genootskap op elke stoet-
teler se plaas volgens hierdie 
standaard beoordeel en gekeur. 
’n Dier wat die keuring slaag, 
word dan met die gesogte “D” 
op die linkerskouer gebrand-
merk. Hierdie keuringstoere 
vind jaarliks in Maart, April en 
Mei landwyd plaas. 

Die genootskap bied jaarliks 
opleidingskursusse aan waar-
tydens voornemende keurders 
teoretiese en praktiese oplei
ding ontvang. Mense wat 
hierdie kursus slaag, is dan  
keurders-in-opleiding. Ná drie 
keuringstoere onder leiding 

van ’n senior keurder kan só 
’n leerder tot ’n junior keurder 
vorder. Ná ’n verdere drie toere,  
waartydens die junior keurder 
deurgaans gunstige verslae moet 
ontvang, kan hy as ’n senior 
keurder aanbeveel word. 

’n Jaarlikse opknappings
kursus vir keurders word in  
Februarie aangebied.

Die genootskap, saam met 
’n streekklub, bied jaarliks die 
algemene jaarvergadering aan. 
Die finansiële state van die 
voorafgaande jaar word onder 
meer voorgelê, die begroting vir 
die daaropvolgende jaar word 
goedgekeur, en drie raadslede 
word verkies. Die raad bestaan 
uit nege verkose lede wat vir 
drie jaar in die raad dien, ere-
presidente, asook gekoöpteerde 
lede. Die president kies ’n dag-
bestuur van vier raadslede wat 
die daaglikse bedrywighede van 
die genootskap bestuur.

BEMARKING
Die genootskap is verantwoor-

delik vir die bemarking van die 
ras, wat ’n groot verskeidenheid 
bedrywighede insluit, soos:

■■ Advertensies in landboutyd
skrifte.

■■ Die aanbieding van die jaar-
likse nasionale Drakensber-
ger-veiling in Junie.

■■ Borgskappe, aanbiedings 
en uitstallings op boeredae, 
inligtingsdae en geleenthede, 
soos die Nampo-Oesdag en 
Landbouweekblad se konfe-
rensies oor herlewingsland-
bou.

■■ Radio- en televisie-onder-
houde.

■■ Die samestelling van rasjoer-
nale.

■■ ’n Bylae in landboutydskrifte.
■■ Die aanbieding van inlig-
tingsdae.

■■ Die instandhouding van die 
webwerf, Facebook-blad en 
ander aanlyn profiele.

■■ Die maak en opstel van rekla-
memateriaal, soos naambor-
de, dagboeke en -beplanners, 
klere en advertensies.

■■ Die aanbied van interaktiewe 
aanlyn gespreksessies waar 
boere saam gesels oor beste 
praktyke.

■■ Bou samewerkingsooreen-
komste en verhoudinge met 
ander belangrike belangheb-
bendes in die bedryf ten einde 
die ras te bevorder.
SA Stamboek is verantwoor-

delik vir die verwerking en be-
rekening van prestasiedata en 
die teelwaardes van stoetdiere 
volgens die nuutste internasio-
nale modelle en metodes.

VEILINGS
Die jaarlikse nasionale veiling, 
produksieveilings en klubvei-
lings word onder die beskerming 
van die genootskap aangebied.

Diere op hierdie veilings is:
■■ Met passie geteel en streng 
geselekteer.

■■ Geteel uit die koningin van 
koeie.

■■ Volgens die Standaard van 
Voortreflikheid gekeur en 
het die “D”-brandmerk.

■■ Prestasiegetoets deur die 
teler en aangeteken deur SA 
Stamboek.

■■ Gedokumenteer in ’n vei-
lingskatalogus opgestel deur 
SA Stamboek en nagegaan 
deur die genootskap.

■■ Vrugbaar en vry van geslag-
siektes, getoets en gesertifi-
seer volgens die standaarde 
van die genootskap.

NAVORSING
Die tegniese subkomitee van 
die genootskap spits hom toe 
op navorsing ten gunste van die 
vooruitgang en bevordering van 
die ras. ’n Aantal wetenskaplike 
studies is in die onlangse verlede 
voltooi en gedokumenteer in ar-
tikels en/of MSc-studies. 

Hierdie artikels is elektro- 
nies beskikbaar by www. 
drakensbergers.co.za – die ge-
nootskap se webwerf. 

’n Genootskap wat
deeglik diens lewer

Vra jy wat die Drakensberger-beestelersgenootskap aan  
sy lede bied, is die antwoord ‘ ’n deeglike een’ — net soos  

die diens wat jy van dié genootskap kan verwag.

NAVRAE:  Alle aktiwiteite word 
gekoördineer vanuit die genootskap 
se kantoor in Bloemfontein. Vir  in-
ligting oor telers in jou omgewing of 
die ras, bel gerus die kantoor by 051 
447 3964 of besoek die webwerf: 
www.drakenbergers.co.za

Die Dra- 
kensberger- 
beestelers-
genootskap 
van Suid- 
Afrika be-
skerm die 
Drakensber-
ger deur 
streng keu- 
ring, navor-
sing en be- 
marking,
en deur die 
standaard 
van voor-
treflikheid 
landwyd toe 
te pas.



PRODUKSIEVEILING KALKFONTEIN • VENTERSBURG
25ste

TEELWAARDE INDEKS - 27 April 2021
Dier
Identifikasie
Nommer

VPunt Geboorte
gewig

indeks direk

Speen Gem. Daag-
likse toename

Tw index

Voeromset
Verhouding

Tw index

Skrotum -
omtrek

Tw index

Liggaams
Lengte

Tw index

Oogspier-
area

Tw index

Vleisop-
brengs

Tw index

Koei
Doeltref-
fendheid

Produk-
siewaarde
Tw Index

Koei-waarde
Tw indexDirek

Tw index
Maternale
Tw index

GR170346 78 108 113 95 137 120 128 121 114 123 103 113 107
GR170386 70 107 104 83 108 86 99 117 102 107 87 91 87
GR180214 83 91 120 93 114 97 99 121 115 123 105 113 111
GR180215 80 85 123 87 139 144 129 122 111 119 100 113 107
GR180216 78 108 108 78 98 92 123 116 89 101 82 102 101
GR180217 76 90 110 89 107 85 94 111 87 102 95 100 102
GR180218 77 100 118 89 136 146 107 117 98 118 98 109 102
GR180221 82 105 108 70 84 108 94 78 70 91 76 93 96
GR180223 78 92 109 85 126 119 125 115 82 111 91 112 108
GR180224 76 87 106 76 107 106 117 103 70 96 81 104 103
GR180225 79 96 116 94 98 90 115 116 112 114 102 112 108
GR180232 72 101 113 82 105 108 108 107 86 103 90 109 108
GR180235 70 105 107 76 102 113 81 99 57 100 84 106 108
GR180236 85 83 129 96 140 148 135 124 131 128 110 116 110
GR180238 87 92 119 88 134 129 87 120 147 120 101 106 102
GR180239 74 106 104 96 124 101 85 117 120 109 104 120 124
GR180241 80 81 141 102 140 130 125 126 146 137 124 124 119
GR180243 77 103 120 66 129 120 87 118 103 112 85 112 111
GR180250 76 100 120 107 134 135 124 129 120 124 118 127 126
GR180251 73 67 115 106 137 145 115 116 127 119 111 98 92
GR180259 70 93 122 94 118 90 100 134 108 124 115 127 127
GR180261 76 81 118 77 142 143 112 112 74 117 86 95 88
GR180263 78 78 127 85 134 113 135 132 127 125 108 115 108
GR180265 83 82 124 101 142 121 142 131 150 129 116 114 105
GR180270 71 94 108 95 110 109 96 110 125 109 96 91 86
GR180272 87 107 112 92 108 101 99 116 102 108 104 111 113
GR180275 75 72 118 97 105 104 92 122 144 108 110 103 100
GR180276 84 99 122 106 142 131 130 127 150 136 116 123 115
GR180278 76 93 116 99 134 132 124 117 126 121 108 110 106
GR180285 80 96 115 112 135 143 120 104 105 118 114 108 102
GR180288 85 100 106 69 105 103 105 98 80 92 77 105 102

Rouvus
aanbod
gem tw.

77 93,61 115,84 89,84 121,74 116,52 110,71 116,00 108,97 114,32 99,90 109,10 105,94

Rouvus en Delram nooi u uit na ‘n dag met TOP Ginetika!

DONDERDAG
22 JULIE 2021

Kom kyk vir uself!
GPS
S 270 55.859’’
E 0270 13.466’’

Willie Snyman: 082 375 2524
Frik Roux Sel: 083 455 1264
Gawie Roux Sel: 083 264 5487



DRAKENSBERGER SADRAKENSBERGER SA GESKIEDENIS

A
s eg Suid-Afrikaanse 
beeste kan Drakens-
bergers aanspraak 
maak op die beskry-
wing van “inheems 

en aangepas” sonder vrees vir 
teenspraak.

Mnr. Henk Delport, onder-
voorsitter van die Drakensber-
ger-beestelersgenootskap van 
Suid-Afrika, kan dié stelling be-
aam. Hy bestuur sy eie stoetery 
en kudde by die Delram-boer-
dery naby Ficksburg in die 
Vrystaat saam met sy vennoot, 
mnr. Pieter Esterhuizen.

“Ek was jare lank ’n saaiboer 
voordat ek met beeste begin boer 
het. Uit ervaring kan ek sê dat 
’n bees wat min moeite verg en 
genoeg vleis vanaf die veld pro-
duseer, ’n waardevolle bydrae 
tot enige boerdery sal lewer. Die 
waardetoevoeging geld soveel te 
meer waar saaiboere herlewings-
landbou toepas of vollediger 
bewaringslandboupraktyke wil 
begin volg.”

Die ras se geskiedenis en oor-
sprong is volgens Delport die 
sleutel tot die Drakensberger 
se genetiese voordeel. Hy gaan 
haal die storie in 1652 met die 
aankoms van Jan van Riebeeck 
se geselskap en hul handeldry-

wery met die oorspronklike 
Khoisan-inwoners. Die setlaars 
het baie van die inheemse swart 
beeste gehou en hulle is as trek-
diere en later selfs as belasting-
betaling aanvaar in Simon van 
der Stel se tyd.

Tydens die verkenning van die 
Kaapse binneland en die vesti-
ging van plase verder weg van 
die kus is ander swart beeste met 
soortgelyke Sanga-eienskappe 
by plaaslike stamme verkry.

GRYSHOEK 
Die Uys-familie en hul swart 
beeste was een van die fami-
lies wat in die 19de eeu aan 
die Groot Trek begin deelneem 

het. Die pad wat die Uyse vanuit  
Grahamstad na ’n beter heen
kome gevolg het, was moeilik. 
Net sterk diere met ’n goeie 
gestel en siekteweerstand het 
die paal gehaal. Die veeldoelig-
heid van die swart beeste was 
noodsaaklik en hul diens as 
trekdiere, melkdiere en slagvee 
was legendaries.

“Die groep diere wat eindelik 
saam met die Uyse in die Wak-
kerstroom-omgewing in die 
hedendaagse Mpumalanga ge-
vestig het, het later ’n beduiden-
de rol in die ontstaan en uitbou 
van die moderne Drakensberger 
gehad,” sê Delport.

Dié vestigingstyd op die plaas 

Gryshoek het plaasgevind ná 
konflik met die Zoeloes (om-
streeks 1874).

Tot met die ontdekking van 
goud aan die Witwatersrand 
is die beeste grootliks met die 
oog op trekdiere geteel. Die 
produk was diere met sterk en 
groot voorkwarte, terwyl die 
agterkwarte oorwegend lig en 
klein was. Soos bevolkingsgroei, 
tegnologiese vordering en mega-
nisasie plaasgevind het, het die 
klem na vleisproduksie verskuif.

Verskeie moeilike tydperke 
het egter vir die plaaslike veebe-
dryf en die ontwikkelende Dra-
kensberger-beesras voorgelê. 
Die belangrikste hiervan was:

■■ Die uitbreek van runderpes 
in 1896, toe sowat 746 500 
beeste gevrek het.

■■ Die Anglo-Boereoorlog (1899-  
1902), toe sowat 600 000 
beeste van kant gemaak is.

■■ Die Wet op Veeverbetering 
van 1934, toe die Uys-bees 
(Vaderlanders) nie as ’n ras 
erken is nie (’n staatsubsidie 
is destyds slegs vir die gebruik 
van bulle van erkende bees-
rasse betaal).
Mnr. Swart Dirk Uys het 

ná die Anglo-Boereoorlog die 
Uys-beeste, soos hulle toe 

Verlede vorm grondslag van 
Drakensberger se toekoms

Die Drakensberger se aanpasbaarheid, vrugbaarheid, goeie moeder- 
en melkeienskappe, langlewendheid, groeivermoë, karkasgehalte en 

voeromsettingsverhouding is die ideale kombinasie om op bykans enige plaas 
waarde toe te voeg. Dié eienskappe het danksy ’n ryke geskiedenis ontwikkel.



Die Uys-beestelersvereniging het op 1 Mei 1946 tot stand gekom. Die Uys-beeste se naam is later na die Drakensberger verander.

Drakensbergers lewer ’n waardevolle bydrae tot bewaringslandbou.

DRAKENSBERGER SA

bekend was, verder begin 
verbeter.

Die Uys-beeste was bekend 
en invloedryk in die omgewing, 
maar is nie as ’n ras erken nie. 
Talle eienaars van Uys-beeste het 
met ander rasse, soos die Angus 
en South Devon, begin kruisteel 
toe die Wet op Veeverbetering 
in 1934 geproklameer en die 
gebruik van ongeregistreerde 
rasse gepenaliseer is.

Mnr. Joey Uys het aangehou 
om Uys-beeste in sy geslote kud-
de te teel en het hom ernstig be
ywer om die Uys-bees amptelik 
as ’n ras erken te kry. 

Op 1 Mei 1946 het die 
Uys-beestelersvereniging onder 
sy leiding tot stand gekom. Uys 
se moeite was nie vergeefs nie. 

In 1947 het ’n kommissie van 
die departement van landbou ’n 
verslag voorgelê wat aanbeveel 
het dat die Uys-bees as ’n ras 
ingevolge die Wet op Veeverbe-
tering van 1934 aanvaar moet 
word. Omdat Uys-beesontwik-
keling meestal daar plaasgevind 
het en in groot getalle in die wei-
dingsgebiede van die Drakens-
berge voorgekom het, is aanbe-
veel dat die naam van die ras na 
Drakensberger verander word.

Die sogenoemde “Tin Tin 
Blacks”, Buys-, Kemp-, Land-
man- en Brookes-beeste verdien 
ook om vermeld te word danksy 
hul wesenlike bydrae tot die Dra-
kensbergers se genepoel.

Die Drakensberger-beesras 
het amptelik op 7 November 
1947 ontstaan met die stigting 
van die Drakensberger-beeste-
lersgenootskap van Suid-Afri-
ka. Met die eerste inspeksies 
in Februarie 1948 is 621 diere 
aangeteken. Teen einde 1954 
was die syfer 1 723 diere, waar-
van 73 bulle was. Teen 1961 was 
daar 4 752 aangetekende diere. 
In Mei 1969 is die Drakensber-
ger-beestelersgenootskap as ’n 
assosiaat-lid tot SA Stamboek 
toegelaat en in 1972 as ’n volle 
lid. Tans is die getal geregistreer-
de diere meer as 15 000.

In 1980 het die telersgenoot
skap besluit om prestasietoet-
sing verpligtend vir toelating tot 
lidmaatskap te maak. Sedertdien 
kom slegs prestasie-getoetste 

diere vir inspeksie en registra-
sie in aanmerking. Omdat die 
hele ras aan prestasietoetsing 
onderwerp is, het die eerste 
ontleding volgens Blup (Best 
Linear Unbiased Prediction) in 
Suid-Afrika op die databasis van 
die Drakensberger plaasgevind.

Vandag boer die nasate van 
hierdie pioniers, die broers 
mnre. Pikkie en Johan Uys, 
steeds met Drakensbergers op 
Gryshoek. Pikkie is ’n geesdrif-
tige raadslid van die genootskap 
en tree gereeld as organiseerder 
van keurder- en beoordelaars-
kursusse op.

TEELWAARDES
Die Drakensberger, wat in die 

moeilikste omstandighede denk-
baar ontstaan het, is vandag ’n 
gewilde ras en beslis ’n “wins-
bees” wat in vennootskap en 
harmonie met die natuur gedy. 
Dit word dikwels uit die oog ver-
loor dat hierdie ras uit ’n tyd
perk dateer toe diere natuurlik 
aangepas moes wees om te oor-
leef. Omdat geen dipmiddels of 
beproefde medisyne bestaan het 
nie, moes hulle vlieë, muskiete, 
bosluise en parasiet-oorgedraag-
de siektes kon weerstaan.

In sy moderne gewaad is die 
Drakensberger nie net aangepas 
vir sy omgewing in Suider-Afrika 
nie, maar ook by die ekonomiese 
klimaat, sê Delport. 

Danksy hedendaagse navor-

sing oor die ras en produksieda-
ta en -aantekeninge deur telers 
is die ras nou in ’n beter posisie 
om makliker volgens ekono-
miese eienskappe te selekteer 
en voordeel daaruit te trek.

In Mei 2018 het SA Stamboek 
die eerste genomies-verrykte 
teelwaardes vir die ras bekend 
gestel. Dit stel telers in staat om 
teelbesluite met groter sekerheid 
te neem, gegrond op teelwaar-
des. Die Drakensberger is slegs 
die derde ras en die enigste in-
heemse ras in Suid-Afrika wat 
hierdie besonderse mylpaal kon 
behaal. 

NAVRAE: Web: www. 
drakensbergers.co.za

Prestasietoetsing as voorwaarde tot lidmaatskap van die genootskap is sedert 1980 verpligtend.

GESKIEDENIS

Meer as 15 000 diere is tans by die Drakensberger-beestelersgenootskap geregistreer.





Freddie Wasserfall (Otjiwa)
Neels Wilken (Jesumar)
Fanie van Dyk (Brakenjan)
Carel Nel (Grasmunt)

082 556 4452
083 638 2152
082 774 4952
082 828 1984

Vir meer inligting:

6+ Drakensberger telers

P R O D U K S I E V E I L I N GP R O D U K S I E V E I L I N G
Jaarliks SeptemberJaarliks September
P l a a s D r i e h o e k B u l t f o n t e i n | 1 1 : 0 0

Frannie du Toit (Turfkuil) 072 355 7601
Monja Esterhuizen (Mobaza) 084 580 5808
Petri Bezuidenhout 082 859 7023

Waldberg
Drakensbergers

Bulle beskikbaar op
Ermelo Alleras veiling, 28 Julie en

OTDK Klub veiling, 11 Augustus.

Udo en Chantelle Beneke
Lüneburg, KZN | 082 797 8088

waldbergdrakensbergers@gmail.com

Sedert 1890



DRAKENSBERGER SADRAKENSBERGER SA BEWARINGSLANDBOU

B
ewaringslandbou is 
hier om te bly en die 
sukses daarvan word 
bepaal deur hoe goed 
dit toegepas word. 

“Die manier waarop die mens 
in die toekoms gaan boer, gaan 
óf meer koolstof in die lug plaas 
en verder tot aardverwarming, 
stofstorms en grondagteruitgang 
bydra, óf dit gaan koolstof terug­
plaas in die grond, reg onder ons 
voetsole waar dit hoort. Só kan 
ons deel word van die langter­
mynoplossing,” sê dr. Hendrik 
Smith, bewaringslandboufasili­
teerder verbonde aan Asset Re­
search en die Mielietrust.

Die sleutel tot grondgesond­
heid, die beter bestuur van aard- 
verwarming, en produktiwiteit 
en volhoubaarheid lê opgesluit in  
die balansering van koolstofvlak­
ke in die atmosfeer en die grond. 

“Bewaringslandbou is die 
enigste manier waarop dit in 

die praktyk kan plaasvind. Op 
elke hektaar waar grondorganie­
se materiaal met net 0,1% ver­
hoog word, word 8,9 ton kool­
stofdioksied (CO2) vasgelê. Dit 
is merkwaardig. In die praktyk 
word dit reeds deur verskeie 
goeie bewaringsprodusente oor­
tref,” sê Smith.

Bewaringslandbou behels die 
toepassing van dié praktyke:

Beperk grondversteuring. 
Grondversteuring moet sover 
moontlik vermy word om die 
agteruitgang van grond te keer. 
Die mikpunt is om in onversteur­
de, maar goed bedekte grond te 
plant sonder meganiese grond­
voorbereiding deur middel van 
minimum- of geenbewerkings­
praktyke. Spesiale geenbewer­
kingsplanters is hiervoor nodig. 
Nog voordele is ’n groot afname 
in energieverbruik en die vrystel­
ling van kweekhuisgasse.

Organiese grondbedekking. 
Grondbedekking beskerm 
grond teen erosie. Namate 
grondbedekking van 100% tot 
1% verminder, verhoog die 
erosietempo met sowat 200%. 
Grondbedekking van minstens 
30% is nodig, maar die ideaal 
is 100%. Die praktyk van braak- 
lande is ’n “selfvernietigende 
oefening” en moet tot elke 
prys vermy word, volgens die 
internasionale grondgesond­
heidspesialis dr. Christine  
Jones. Tydens droë tydperke 
rig winderosie groot skade aan, 
gevolg deur watererosie tydens 
donderstorms, wat ál hewiger 
gaan word. Grond kan maklik 
bedek word deur oesreste en 
dekgewasse.

Lewende wortels. Hoewel baie 
bronne van voedingstowwe in 
grond voorkom, sê Smith daar 
is nie ’n beter hulpbron as die 
vloeibare koolstof wat lewens­
kragtige wortels vrystel nie. 
Dié vloeibare koolstof hang af 
van die fotosintesevermoë van 
die dekgewasstelsel wat toege­
pas word. Elke plant stel sy eie 
unieke weergawe van vloeibare 
koolstof vry wat verskeie biolo­
giese samestellings soos suiker, 
ensieme en aminosuur bevat. 

Gewasdiversiteit en dekge-
wasse. Plante is die belangrikste 
skakel tussen die son se energie 
en grond. “Hoe meer en hoe 
langer plante in die grond groei 
(of lewende wortels in die grond 
het), hoe vinniger vind die op­
bou van koolstof in die grond 
deur die vloeibarekoolstofbrug 
plaas,” sê Smith.

Meer as twee gewasse moet 
verkieslik in rotasie of assosia­
sie wees. Die gebruik van multi­
spesie-dekgewasstelsels om hier­
die biologiese proses te versnel, 
neem vinnig toe.

Dekgewasse bied ook die 
ideale oplossing aan produsen­
te wat weens droë toestande 
nie betyds kontantgewasse kon 

plant nie. ’n Geskikte dekgewas 
of -mengsel kan enige tyd van 
Januarie tot Maart gevestig word 
om die grond te beskerm en te 
verbeter, maar ook om veevoer 
van goeie gehalte te voorsien. ’n 
Dekgewasmengsel vir die win­
ter, wat verkieslik voor middel 
Maart geplant moet word, be­
staan uit swarthawer (30 kg/ha), 
weiwieke (15 kg/ha) en radyse 
(3 kg/ha). 

Die integrasie van diere. Die 
integrasie van diere in bewa­
ringslandboustelsels is ’n voor­
rangsaak vir telersgroepe soos 
die Drakensberger-telersgenoot­
skap van Suid-Afrika, waarvan 
die lede hulle met die beginsels 
van bewaringslandbou vereen­
selwig. Lewende hawe, soos 
beeste, skape, varke en hoen­
ders, wat dekgewasmengsels 
en natuurlike weiding benut, is  
deel van die natuurlike eko­
stelsel wat tot die diversiteit van 
gewasse bydra.

Met die toepassing van hoë­
digtheidsbeweiding in ’n wei­
dingstelsel word 30-50% van die 
beskikbare plantaardige mate­
riaal op ’n weiveld benut. Smith 
sê dié benutting kan hoër wees 
op natuurlike weiding, wat die 
wortelontwikkeling van plante 
bevorder en sowat 80% van die 
benutte voedingstowwe in die 
vorm van mis herwin. Indien ’n 
voldoende blaaroppervlak van 
plante deur die jaar behoue bly, 
word die uitwerking van bewei­
ding op die kapasiteit van foto­
sintese verlaag. Dit bespoedig 
die herstel van die weiding.

Kort siklusse van hoëdigt­
heidsbeweiding oor ’n tydperk 
van 12 maande, gevolg deur ’n 
voldoende rustyd, sal die hoe­
veelheid, gehalte en diversiteit 
van die weiding aansienlik ver­
hoog. “Dit lei ook tot verbeterde 
koolstofvaslegging in die grond,” 
sê Smith. Die organiese bemes­
ting van digte troppe beeste op 
’n klein oppervlakte maak be­
mesting met anorganiese kuns­
mis oorbodig. 

NAVRAE: Dr. Hendrik Smith,  
e-pos: smith.hendrik@gmail.com, 
082 331 0456.

Antwoord vir 
gesonde grond

Die heropbou van grond deur middel 
van bewaringslandbou is ’n belangrike 

faktor in die toekomstige volhoubaarheid 
van gemengde gewas-en-veeboerderye. 
Wêreldwyd rus dié taak op die huidige 

geslag produsente. Hier is raad  
oor die basiese beginsels.

Plante is die belangrikste skakel 
tussen die son se energie en die 
grond. FOTO: VERSKAF





DRAKENSBERGER SADRAKENSBERGER SA WEIDINGSBESTUUR

W
eidingsbestuur in 
die konteks van 
herlewingsland-
bou gaan daaroor 
dat boere terug-

keer na die natuur se manier 
van doen.

“Goeie herlewingslandbou 
behels om historiese landbou-
patrone so goed moontlik na 
te boots. ’n Mens doen dit deur 
hoëdruk- en ultrahoëdrukbewei-
ding,” sê mnr. Frits van Oudts-
hoorn, ’n weidingskundige. Hy 
het op ’n webinaar van die Dra-
kensberger-beestelergenootskap 
van Suid-Afrika oor weidingsbe-
stuur gepraat.

“Dit is hoog tyd dat daar her-
lewing in weidingsbestuur kom, 
want Suid-Afrika se veld is regtig 
nie in ’n goeie toestand nie.”

Hoëdruk- en ultrahoëdruk-
beweiding is gegrond op die 
voordele wat die groot migrasies 
van wild vir die veld se welstand 
ingehou het. 

Van Oudtshoorn beskryf dié 
weidingstelsels as hernuwings-
en-restourasietipe metodes. 

Voorheen was grasvelde, 
savanne en droë dele, soos die 
Karoo, blootgestel aan die mi-
grasie van groot troppe diere. 
Dit het ’n belangrike impak op 
die natuur gehad, wat verlore 
gegaan het nadat die eerste 
heinings vir boerdery gespan 
is. Een daarvan was ’n nie-se-
lektiewe beweidingspatroon 
waarin diere min of meer alles 
gevreet het – nie net gras nie, 
maar ook kruidagtige plante. Dit 
het tot ’n groter verskeidenheid 
voedingstowwe in hul dieet ge-
lei. Diere het plante ook redelik 
kort afgevreet en eers maande 

of selfs ’n jaar later na dieselfde 
gebied teruggekeer. 

“Ek sê nie daar was nooit die-
re op plekke waar die migrasies 
reeds verby was nie. Daar het 
altyd ’n paar agtergebly. Hulle 
het leeukos geword, en só is die 
genepoel van die grasvreters 
gesond gehou. Roofdiere en 
droogtes het ook ’n rol gespeel 
in die balans tussen die vraag 
na voeding en die voer wat be-
skikbaar was. 

“Ná ’n droogte het die diere 
stadig aangeteel. Daar was dus 
nie oorbeweiding tydens of di-
rek ná ’n droogte nie en die veld 
kon redelik maklik herstel. Dit is 
egter nie maklik om dit vandag 
in praktyk toe te pas nie. Dit is 
moeilik om diere te verminder. 

Daarom hou ons hulle kuns-
matig aan die lewe deur hulle 
te voer. Een van die beginsels 
van herlewingslandbou is egter 
om net jou beste diere tydens 
droogtes te hou en die natuur 
na te boots deur van jou swak 
diere, dus die swak teelmate-
riaal, ontslae te raak,” sê Van 
Oudtshoorn.

VERTRAPPING
Nog ’n belangrike impak van 
die groot migrasies wat met 
hoëdruk- en ultrahoëdrukbe-
weiding nageboots word, is die 
bydrae van vertrapping tot veld-
gesondheid. 

“Tot sowat tien jaar terug het 
die meeste mense gedink ver-
trapping is ’n slegte ding. Ons 

het egter intussen besef ver-
trapping en swaar vertrapping 
is eintlik goed, solank dit op kort 
termyn is.

“Saad ontkiem nie as dit op 
die grond lê nie; dit moet inge-
trap word. ’n Magdom sade kry 
dus ná so ’n vertrapping die kans 
om te ontkiem. Nie net die vo-
rige jaar se saad nie, maar ook 
die saad van die vorige jare is 
kiemkragtig.”

Nog ’n gunstige impak van 
migrasie was dat die diere se 
mis en urine goed versprei was 
en nie soos vandag alles in een 
hoek van ’n kamp of naby ’n krip 
lê nie. Dit voed die grondorga-
nismes, en die hersirkulasie van 
voedingstowwe vind dan vinni-
ger plaas. 

Resep vir gesonde veld?  
Laat die natuur vir jou boer

Hoëdruk- en ultrahoëdrukbeweiding is gonswoorde as deel van  
herlewingslandbou, maar wat behels dit en hoe moeilik is dit om daarmee  
te begin en vol te hou? ’n Weidingskundige en ’n boer wat al sy skoolgeld  

betaal het, verduidelik hoe boere sáám met die natuur kan boer.

Die weidingskundige mnr. Frits van Oudtshoorn sê om goeie herlewingslandbou toe te pas, moet die boer 
historiese landboupatrone naboots.

WAAR BEGIN JY?
Mnr. Danie Slabbert, wat naby 
Reitz in die Vrystaat boer, 
is reeds geruime tyd besig  
met ultrahoëdrukbeweidings­
projekte waarby Van Oudts­
hoorn betrokke is. 

“Jy staan nie een oggend op, 
begin dit doen, en alles is ma­
neskyn en rose nie. Dit verg ’n 
groot skuif in jou gedagtegang. 
Dit verg ook ’n groot verande­
ring in jou plaasbestuur, grond, 
veld en arbeid,” het Slabbert op 
die webinaar gesê.

Elke boer se omstandighe­
de verskil wat betref vermoë, 
infrastruktuur en hulpbronne, 
en daarom gaan elke boer so ’n 
projek anders benader. 

“Ek het grond verkoop, beeste 
gekoop en dadelik my belading 
vervierdubbel, maar ek het begin 
met tien jaar ondervinding van 
bewaringslandbou agter my.” 

Slabbert se raad aan boere is 
om hul kampe te verdeel en in 
’n gedeelte daarvan hoëdrukbe­
weiding te beoefen, pleks van 
om halsoorkop die hele plaas 
om te skakel, wat tot onnodige 
foute kan lei. Hy waarsku egter 
die boer wat klein begin, om nie 
daar vas te haak nie. 

Daar is ook boere wat glo 
hierdie beweidingstelsels gaan 
nie vir hulle werk nie.

“Die ongunstige uitkyk op ul­
trahoëdrukbeweiding is meestal 
deur mense wat in ’n moeilike 
posisie is om dit te doen. Ek 
dink veral aan deeltydse boere. 
Ultrahoëdrukbeweiding het re­
delik hoë bestuursinsette nodig 
en daar is diegene vir wie dit 
nie moontlik is om daardie in­
sette op die plaas te lewer nie. 
Maar hulle moet dit ook nie as 
’n verskoning gebruik om nie hul 
weidingsbestuur te verbeter nie,” 
het Van Oudtshoorn gesê. 

“Jy kan steeds jou huidige 
stelsel stelselmatig intensiewer 
maak deur kampe te onderver­
deel en dan in sekere kampe 
met strookbeweiding te begin of 
hoëdrukbeweiding in een kamp 
toe te pas.”

Mnr. Willie Landman het 
presies dít op sy plaas tussen 
Potchefstroom in Noordwes en 
Parys in die Vrystaat gedoen.

“Ons volg ’n stelsel iewers in 
die middel, na hoëdruk se kant 
toe. Ons belaai kampe met so­
wat drie beeste per hektaar, wat 
relatief laag is. Dit word dan net 
vir ’n week bewei voordat ons 
aanskuif.”

Die beginsel is om die diere  
te skuif voordat hulle die smaak­
likste grasspesies in die grond 
invreet sodat hergroei kan 
plaasvind. “Die meeste van die 
gewenste grasse begin eers ná 
vier dae tot sewe dae teruggroei, 
en jy wei nooit hergroei af nie. 
Ons laat rus ’n derde van die 
plaas vir die hele groeityd en die 
daaropvolgende winter bewei 
ons dit regtig baie swaar.” 

Op dié spesifieke plaas is 16 
kampe, waarvan 12 in ’n groei­
tyd bewei word. Die beeste kom 
dus eers ná 11-12 weke weer in 
dieselfde kamp. 

“Ons sien buitengewone her­
stel. In sommige kampe was nie 
’n enkele halm rooigras nie en 
nou is daar klein kolonies. Daar 
was ook baie ou materiaal en 
dooie gras, maar met die gereel­
de skuif het die beeste dit ook 
begin benut.”

BRANDBEHEER
Met die klem op grasvreters om 
die veld te herstel, is die vraag of 
brande ook ’n natuurlike manier 
is om die veld te bestuur. 

“Veldbrande lewer veral in 

hoëreënvaldele ’n belangrike 
bydrae tot die ekologie. In suur­
veld sal ’n brand vir ’n maand of 
wat die gras heelwat smaakliker 
maak en die diere gaan minder 
selektief vreet,” het Van Oudts­
hoorn gesê.

Brande word egter dikwels 
gebruik om net die simptome 
te behandel van veld wat agter­
uitgaan.

“Jou veld- en weidingbestuur 
moet goed wees. Jy moet probeer 
om die samestelling van jou gras­
spesies te verbeter deur middel 

van hoëdrukbeweiding sodat jy 
meer goeie grasse het.” 

Maar hoe weet ’n boer die 
samestelling van sy grasspesies 
is reg? Slabbert sê boere moet 
in die veld stap en kyk hoeveel 
saailinge hulle sien. 

“Met ’n selektiewe stelsel sal 
daar ou gras en polle wees. As 
daar duisende saailinge is, weet 
jy jy is op die regte pad.” 

NAVRAE: Mnre. Frits van Oudts-
hoorn, 078 228 0008; Danie 
Slabbert, 082 339 9018.

Mnr. Danie Slabbert, boer van Reitz in die Vrystaat, sê ultrahoëdrukbeweiding gebeur nie oornag nie. Dit 
verg ’n groot bestuurskuif.

Mnr. Frits van Oudtshoorn het 
die benaderings tot weidings-
bestuur as volg uiteengesit:
■ Die ekstensiefste manier 

van weidingsbestuur is 
aanhoudende beweiding. 
Dit beteken al die diere is 
in een groot gebied vir ’n 
jaar of meer, soos op ’n 
wildplaas met geen binne-
heinings nie. Dié metode 
het die minste bestuurs-
vaardighede en -insette 
nodig. Om volhoubaar te 
wees, moet die veld ’n lae 
belading hê omdat dit ’n 
baie selektiewe manier 
van beweiding is. Met ’n 
lae belading sal die diere 

se kondisie goed wees, 
want hulle vreet net die 
goeie gras. 

■ Die intensiefste manier van 
weidingsbestuur is ultra
hoëdrukbeweiding, waar die 
diere elke uur geskuif word. 
Dubbel die hoeveelheid, 
of selfs meer, diere kan só 
volhoubaar aangehou word. 

■ ’n Semi-intensiewe wei-
dingbestuurstelsel is die 
konvensionele wissel-
weidingstelsel waar daar 
miskien vier of ses kampe 
is en diere dalk een keer 
per week of elke tweede 
week na ’n volgende kamp 
verskuif word.

SOORTE WEIDINGSTELSELS



DIE GRAS IS ALTYD

GROENER

DONKER
KANT

AAN DIE WINS
ONS GAAN
HAAL DIE

AGTER DIE 
BUL UIT

DIE GESINDHEID VAN ’N DRAKENSBERGER BOER

DOEN DIT ANDERS

’N GESINDHEID VAN

AFHANKLIKHEID
’N GESINDHEID VAN

KEURINGSTOERE 
OM DIE STANDAARD VAN VOORTREFLIKHEID TE HANDHAAF

LEERBAARHEID’N GESINDHEID VAN

DINK-VOOR-
JY-DOEN

DONKER OË,
DONKER HARE

EN ’N LEKKER
AGTERKWART



’N MA
VAN ’N BEES

’N GESINDHEID VAN

PAK-DIE-BUL-
BY-DIE-
HORINGS

’N GESINDHEID VAN

DAAR-IS-’N-TYD-
VIR-ALLES



DRAKENSBERGER SADRAKENSBERGER SA NIE-SELEKTIEWE WEIDINGSTELSELS

T
wee Vrystaatse boere, 
mnre. Gerrit van Zyl 
van die plaas Struis-
fontein by Dewets-
dorp en De Wet 

Coetzee van die plaas Moeilik-
heid by Lindley, is dit eens dat 
nie-selektiewe beweiding, as 
een van die pilare van herle-
wingslandbou, ’n groot bydrae 
tot grondgesondheid kan lewer.

“Ná heelwat navorsing en 
besoeke aan boere wat ultra-
hoëdrukbeweiding suksesvol 
toepas, was ek oortuig dat nie- 
selektiewe beweiding die pad is 
om te volg,” sê Van Zyl.

“Om egter van selektiewe lae-
drukbeweiding (bewaringsboer-
dery) na nie-selektiewe hoëdruk-
beweiding (herlewingsboerdery) 
te beweeg, verg durf. Benader dit 
eerder as ’n proses pleks van ’n 
gebeurtenis.”

Herlewingslandbou behels 
boerderybeginsels en praktyke 
wat verhoogde biodiversiteit, 
verrykte grond en ’n verbeter-
de watersiklus en ekostelsel ten 
doel het om uiteindelik koolstof 
in die grond en bogrond-biomas-
sa vas te lê.

WATERBEPLANNING
Van Zyl gee hierdie wenke:

■■ Beplan jou watergebruik 
sorgvuldig. Begin by die bron 
wat jy wil gebruik, hetsy ’n 
boorgat of gronddam. Maak 
seker jy kan gemaklik en vol-
houbaar genoeg water lewer 
vir dubbeld die getal diere, in 
een groot trop, as wat jou hui-
dige drakragnorm voorstel.

■■ ’n Volwasse dier drink sowat 
60 liter water per dag. Jou 
bron moet dus daagliks min-
stens 60 liter maal die aan-
tal diere op lang termyn van 
water kan voorsien.

■■ Verseker ’n groot genoeg 
opgaarkapasiteit om jou trop 
diere ’n week lank water te 
kan gee. Gebruik ’n dik 
genoeg pyp om voldoende 
watervloei van die opgaar-
dam tot by die krip te kry.

LAAT DIERE AANPAS
Dit is belangrik om genoeg  
reserwes te hê om jou tot by die 
reënseisoen deur te dra.

Die oorgang van selektiewe laedrukbeweiding na nie-selektiewe 
hoëdrukbeweiding vereis ’n ernstige kopskuif. Twee ervare  

boere uit die Vrystaat wat herlewingslandboubeginsels  
toepas en elke dag daarna streef om koolstof in die grond  

terug te plaas, vertel van hul ervaring en gee raad.

Herlewingslandbou:  
Lê klem op diere én veld

Moenie só baie aandag aan die gras gee dat jy van die diere vergeet nie. Albei is ewe belangrik.

Die diere en die veld vorm ’n holistiese geheel. Gee die diere genoeg 
kans om by ’n nuwe stelsel aan te pas.

Van Zyl sê die meeste boere 
wat met herlewingslandbou be-
gin het en dit dan nie volhou 
nie, het aanvanklik te veel op 
die gras en te min op die diere 
gekonsentreer, of die diere nie 
toegelaat om behoorlik aan te 
pas nie.

“Oorweeg dit ernstig om jou 
kudde met 10% te vergroot om 
te vergoed vir die aanvanklike 
verlies aan reproduksie weens 
diere wat sukkel om onder die 
nuwe bestuur te presteer. 

“Dit is ook voordelig om ’n 
spesie-opname te doen voordat 
jy met nie-selektiewe beweiding 
begin sodat jy jou vordering  
kan meet.

Die beginsel is meer beeste 
in ’n kleiner gebied wat meer 
gereeld verskuif word. Jy kan 
self bepaal hoeveel beeste 
daar moet wees, hoe groot 
die kampe is en hoe gereeld 
jy beeste wil verskuif.

Vir beplanningsdoeleindes 
het ek begin met ’n trop­
grootte van 100 groot­
vee-eenhede (GVE’e). Dit sal 
beïnvloed word deur elke 
plaas se grootte, ligging, 
reënval, reënvalpatrone en 
arbeid, asook huidige en toe­
komstige beladingstempo.

Ek is gemaklik daarmee 
om op die oomblik die beeste 
elke derde dag te verskuif. 
Verder het ek wiskundig 
beplan om net ’n deel van die 
plantmateriaal per weidings­
geleentheid te benut. Volgens 
die internasionale grond­
gesondheidspesialiste dr.  
Christine Jones en mnr. Jay 
Fuhrer bied 50% ontblaring 
voordele, soos min wortel­
afsterwing en genoeg 
oppervlakte vir fotosintese, 
wat die herstel in die groeityd 
bespoedig. Hou hierdie 
buigsaam vir die optimale be­
stuur en die tyd van die jaar.

Met dié berekening in 
gedagte het ek al die groter, 
permanente kampe verder 
verdeel in kleiner kampies 
van so na moontlik aan  
5 hektaar, elkeen met sy eie 
water.

Eers het ons elke dag 
nuwe tydelike kampies 
gespan, maar daarna is die 
kampe verdeel met ’n enkele 
staaldraad wat met sonkrag 

geëlektrifiseer is.
As jy aanvaar ’n GVE vreet 

3% van sy/haar gewig per 
dag, vreet ’n GVE 4 927 kg 
droëmateriaal per jaar. Met 
’n drakrag van 6 ha/GVE 
beteken dit dié gebied lewer 
teoreties gesproke 821 kg 
droëmateriaal per hektaar. 
Breek jy dit af in weidae, bied 
6 hektaar dan 365 weidae; ’n 
hektaar bied dus 60 weidae. 

Nou moet jy jou beeste in 
groter troppe kry, gereeld 
verskuif en die kampe 
genoeg kans gee vir herstel. 
My gevoel is om nie ’n kampie 
langer as drie dae te laat 
bewei nie.

Ek het die weidae van elke 
kamp bepaal en kon vir die 
veewagters ’n sigblad gee 
van hoe lank ek ’n spesifieke 
trop in ’n klein kamp wou laat 
wei. Die troppe se grootte 
kan verander word.

Met die byhou van die 
sigblad kan ek op enige 
tydstip teoreties weet wat 
die persentasie weidings is 
wat oor is. Aanvanklik boet 
jy 10-15% produksie in as jy 
oorskakel. Die hoër getalle 
vergoed vir dié “verlies”. 
Maak egter seker dit is nie te 
veel in die beginjare nie, want 
die rekeninge moet steeds 
betaal word.

My weidingsjaar strek van 
1 Augustus tot 31 Julie. In 
dié stelsel rus een derde van 
die weiding vir ’n volle jaar 
vir grasproduksie, wat as ’n 
droogtebuffer dien, en die res 
word optimaal bewei.  
� — GERRIT VAN ZYL

“Die enigste manier om meer 
geld op jou belegging te verdien 
as wat die bank kan bied, is om 
jou beladingstempo op natuur­
like weiding deur die regte be­
stuur volhoubaar te verhoog, 
terwyl jy terselfdertyd natuur­
like hulpbronne verbeter,” sê 
Van Zyl.

Benut die beeste ook só dat 
Moeder Natuur se hulpbronne 
geoptimaliseer word. Die goed­
koopste manier is om die dra­
krag van jou natuurlike weiding 
deur bestuur te verbeter. Mik na 
’n beladingstempo wat dubbel 
die huidige norm is.

Uiteindelik moet alles daarom 
wentel om met ’n holistiese be­
nadering ’n winsgewende balans 
tussen weidingsverbetering en 
diereproduksie te kry.

Van Zyl sê sy eerste groot aan­
passing was om die benadering 
van produksie per dier te veran­
der en meer klem te lê op wins 
per hektaar. 

Hoewel getalle ’n groot rol 
speel, lê die geheim daarin hoe 
doeltreffend jy getalle verhoog, 
terwyl jy steeds ’n aanvaarbare 
produksievlak handhaaf en kos­
te in toom hou.

DE WET COETZEE
Van Zyl sê die eerste man wat hy 
op sy reis na herlewingslandbou 
gaan besoek het, was Coetzee, 
wat al van 1998 af besig is om 
meer koolstof in sy grond terug 
te sit deur beeste op weiding te 
gebruik om organismes in die 
grond op te bou.

Hy sê hy het aanvanklik min 
vordering gemaak. Sy huidige 
vordering beteken hy kon die 
drakrag van sy veld al verdub­
bel en op sommige dele van sy 
plaas drie keer verbeter.

“Die diere en die veld vorm 
’n holistiese geheel. Die moei­
likste deel vir toetreders tot 
herlewingslandbou is nie om 
die grond op te bou nie, maar 
om die kopskuif te maak om 
die korrekte bestuur toe te pas,”  
sê Coetzee.

Hy sê kommersiële vleisbees­
boere se mededingende voor­
deel is dat hulle die stelsel teen 
’n taamlike lae koste kan bedryf. 
Hy stem saam met Van Zyl dat 

  PAS HOËDRUKBEWEIDING TOE

die oorskakeling van ’n konven­
sionele beweidingstelsel na hoë­
drukweidingspraktyke ’n proses 
is wat mettertyd plaasvind.

“Daar is nie net ’n skakelaar 
wat gedruk kan word om die 
ommeswaai te maak nie. Diere 
sal nie dadelik by ’n nuwe stelsel 
kan aanpas nie.”

Geen boerderystelsel is vol­
houbaar as dit nie ekonomies, 
ekologies en sosiaal volhoubaar 
is nie.

“Indien jy nie wins maak of 
jou grond opbou nie, staar ’n 
mislukking jou in die gesig. Jy 
moet jou boerdery ook binne 
jou eie bestuursvermoë en om­
standighede bedryf,” sê Coetzee.

Sy aanbeveling aan die toe­
treders tot herlewingslandbou 
is om soveel druk moontlik op 
beweidingstelsels toe te pas son­
der om die diere se prestasie in 
te boet – anders is dit nie vol­
houbaar nie.

“Deur seleksiedruk op diere 
toe te pas met die oog op ’n 
laer liggaamsonderhoud, be­
weeg boere in die regte rigting 
om meer geleidelike druk op die 
beweiding toe te pas.”

Diere wat die hoër druk beter 
kan hanteer, het die volgende 
eienskappe:

■■ ’n Inherente, goeie liggaams­
kondisietelling.

■■ Genoeg melk.
■■ Meer lyfvet.
■■ Hormonaal gebalanseerd.
■■ Aangepas vir die omgewing.
■■ Regte tipe. Diere met ’n klei­
ner raam is meer geskik.
Van al dié eienskappe is die 

liggaamskondisietelling die 
sleutel tot beesproduksie. Hoe 
gouer in die onderhoudsbehoef­
te voorsien word, hoe gouer is 
daar energie oor vir melk en 
reproduksie.

’n Groter veebelading met die 
regte soort bees is ’n wonderlike 
tegniek om die weiding korrek 
te benut. Gebruik dus die regte 
digtheid vir jou weigeleent- 
hede. 

NAVRAE: Mnr. Gerrit van Zyl,  
e-pos: gerrit@mabitzo.co.za, 083 
325 3047. Mnr. De Wet Coetzee, 
e-pos: dewetc@compuking.co.za, 
082 862 9492. 

Verskuif die diere gereeld en gee jou kampe kans om te herstel.



DRAKENSBERGER SADRAKENSBERGER SA VEILINGS

Om diere op veilings te koop en te verkoop 
bied nie net die voordeel aan die koper dat 

diere van goeie gehalte beskikbaar  
is nie, maar die verkoper is ook verseker  
dat hy wel sy geld gaan kry. Maak dus 

seker ’n veiling word onder beskerming 
van ’n genootskap aangebied.

Veilings bied 
hope waarde 

aan boere

Op ’n nasionale veiling word diere onder streng kriteria geselekteer. 
FOTO: VERSKAF

W
anneer ’n boer 
diere op ’n vei-
ling wil koop en 
’n beskermheer 
is nie teenwoor-

dig nie, moet hy weet die diere 
word nie onder die beskerming 
van die genootskap verkoop 

bo 8 en vroulike diere (verse en 
koeie) wat bo 7,5 kry, mag ver-
koop word.

“Die voordeel vir boere wat 
diere op ’n veiling koop, is dat 
hulle ’n groter verskeidenheid 
binne die ras gaan kry teenoor 
as hulle privaat by slegs een teler 
diere koop.”

NETWERK
Mnr. Frik Roux, ’n Drakens-
berger-teler, koop graag diere 
op veilings omdat reëls daar 
toegepas word om die koper  
te beskerm.

“ ’n Veiling bied ook goeie net-
werkgeleenthede omdat ’n mens 
lekker met jou medetelers kan 
meng, menings uitruil, en ander 
telers ontmoet en só jou denk
rigting verbreed.

“Op veilings wat onder be-
skerming van die genootskap 
aangebied word, is daar gewoon-
lik ’n verskeidenheid fenotipes 
waaruit kopers goedgekeurde 
diere na hul voorkeur kan uit-
soek. Om die regte bul vir jou 
kudde te koop, is goud werd. 
Daarom sal ek boere altyd aan-
beveel om bulle onder besker-
ming te koop.” 

DRAKENSBERGERS HOU VEILING
Drakensberger SA se nasionale veiling word op Donderdag  
24 Junie om 11:00 by Afridome in Parys in die Vrystaat aan-
gebied. Vir nog inligting, kontak mnr. Jean van der Merwe by 
jean@blackhills.co.za of 082 719 7521.

nie. ’n Beskermheer is ’n keur-
der wat deur die genootskap 
opgelei en afgevaardig is om 
as beskermheer vir die genoot
skap op veilings op te tree.

Mnr. Louis Botha, ’n beskerm-
heer vir die Drakensberger-bees-
telergenootskap, sê diere wat op 

amptelike veilings van die Dra-
kensbergers aangebied word, se 
dokumente sal aan die genoot
skap se standaarde voldoen.

“Dit kom neer op ’n seël wat 
die genootskap op die dier plaas 
om te bevestig dat die genoot
skap die dier goedgekeur het. Die 
boer het dus die gemoedsrus om 
te weet die betrokke dier is van 
hoogstaande gehalte,” sê Botha.

“Beskermhere is net op amp-
telike veilings betrokke. As daar 
dus nie ’n beskermheer teen-
woordig is nie, rus die verant-
woordelikheid van die transak-
sie sowel as die gehalte van die 
dier op die teler se skouers.”

VERSKEIDENHEID
Mnr. Schalk Erlank van GWK 
sê baie meer koopkrag is op ’n 
produksieveiling en nasionale 
veiling beskikbaar.

“Wat lekker is van veral na-
sionale veilings, is dat verskeie 
diere van verskillende telers 
daar aangebied word, tensy dit ’n 
produksieveiling is waar net een 
teler se diere aangebied word.

“Die diere wat op ’n nasionale 
veiling aangebied word, word ’n 
punt uit 10 gegee. Net bulle wat 

hormoonvry:

DRAKENSBERGER SADRAKENSBERGER SA  FENOTIPE

N
aas die feit dat die 
Drakensberger in- 
heems is, het die ras 
verskeie ander eko-
nomies belangrike 

eienskappe, soos aanpasbaar-
heid, vrugbaarheid, geboorte-
gemak, sterk melkproduksie, 
langlewendheid, groeivermoë, 
voeromsetting en karkasgehal-
te. Voorkoms is egter hoog op 
die lys en seleksie word streng 
gedoen volgens die Standaard 
van Voortreflikheid. 

Die waarde wat die Stan-
daard van Voortreflikheid in 
die ontwikkeling van die ras 
bied, word maklik herken aan 
die eenvormigheid en algemene 
voorkoms van die Drakensber-
ger. Wyle prof. Cas Maree het 
gesê die Drakensberger het in 
’n ras met opvallende genetiese 
eienskappe ontwikkel, wat dit 
amper ’n perfekte beesras maak.

Drakensberger-telers wou nog 
altyd optimale en doeltreffende 
produksie teen die mees eko-
nomiese vlakke lewer. Sonder 
hierdie vermoë sou hulle nie 
met ander beesrasse kon mee-

ding nie, veral in gevalle waar 
sommige Drakensberger-telers 
ook skape saam met hul Dra-
kensbergers laat wei. Die Dra-
kensberger, wat veral aangepas 
is om op natuurlike weiding te 
gedy, het ’n buitengewone groot-
pensvolume en die vermoë om 
gras, selfs van ’n lae gehalte, in 
vleis van hoë gehalte te omskep.

Vroulike diere, die hoeksteen 
van Drakensberger-teling, moet 
altyd in staat wees om die voer-
voorrade wat tot hul beskikking 

is, te gebruik om hulself te on-
derhou, bekwaam te produseer 
en voort te plant in uiterste, ver-
anderlike omstandighede.

Vroulike diere moet ’n kalf 
sonder probleme en op ’n vroeë 
ouderdom kan voortbring. Daar-
na moet sy ’n lang en produktie-
we lewe lei waartydens kalwers 
teen ’n optimale speengewig 
voortgebring word. 

Telers bereik hierdie doel
witte met natuurlike weiding en 
minimum insette. ’n Uitsonder

like eienskap van die Drakens-
berger-koei is haar vermoë om 
ná die winter te herstel. Al dié 
aspekte het daartoe bygedra dat 
die Drakensberger in ’n uitste-
kende moederlyn ontwikkel het. 

Inligting van die Landbou
navorsingsraad se Instituut vir 
Diereproduksie toon dat Dra-
kensberger-koeie, vergeleke met 
ander beesrasse in Suid-Afrika, 
die laagste voorkoms van siek-
tes en kalfsterftes toon. Dit dui 
op probleemlose bestuur, veral 
waar ekstensiewe weidings-
praktyke toegepas word. 

Drakensberger-bulle is be-
kend om hul libido en lang, 
produktiewe lewe. Aangesien 
Drakensberger-bulle uit ’n moe-
derlynras afkomstig is, is hulle 
ideaal vir gebruik by koeie van 
alle rasse, soorte en groottes.

Die Drakensberger-bul se 
kruisteelvermoë moet ook nie 
onderskat word nie, veral omdat 
die Drakensberger nie verwant 
is aan enige ander beesras ter 
wêreld nie.

Die koeidoeltreffendheid van 
so ’n kudde word verbeter omdat 
minder probleme ondervind 
word wanneer koeie kalf. ’n 
Drakensberger-bul, veral dié wat 
vroeër gereed is vir voortplan-
ting, sal ook die sogenoemde 
maervleis-beesrasse se vordering 
tot markgereedheid verbeter. 
Naspeense groei, voeromsetting 
en karkasgehalte, in sover dit 
deur die bul bepaal word, beïn-
vloed die eindproduk, naamlik 
die vleis. In hierdie opsig het die 
Drakensberger-bul ’n bewese 
rekord. 

’n Aangepaste dier  
is ’n produktiewe dier 

Soos die klem in die veebedryf na vleisproduksie beweeg het,  
is diere met ’n goed gebalanseerde en gespierde vleiskarkas  
ontwikkel. Die moderne Drakensberger is ’n produk hiervan  

danksy sterk seleksie gegrond op wetenskaplike norme.

’n Lang en produktiewe leeftyd van 15 jaar en selfs langer is  
algemeen vir die Drakensberger.

DRAKENSBERGER SADRAKENSBERGER SA HOE LYK DIE DIER

A
anpasbaarheid by  
beeste is belangrik 
wat veral die omge-
wing en tempera-
tuur betref. ’n Dier 

se gemakstemperatuur is by 
omgewingstemperature van 
10-27 °C. “Diere moet ultra-
violetstrale van die son af kan 
weerkaats en nie aantrek nie, 
anders gaan hulle warm word 
en sukkel om aan te pas,” sê mnr. 
Danie Bosman, ’n veekundige 
wat lank verbonde was aan die 
Landbounavorsingsraad (LNR), 
waar hy onder meer betrokke 
was by die prestasietoetsskema 
van al die beesrasse. 

Hy sê blink, gladde hare, vel-
kleur en veldikte is belangrik vir 
diere om hitte te kan verduur. 

“Die vel, ’n belangrike orgaan,  
is 8% van die dier se gewig. ’n 

Dik vel is noodsaaklik vir aan-
pasbaarheid omdat dit meer 
bloedsomloop na die oppervlak 
het. Só kan die dier van oortol-
lige hitte ontslae raak.”

Bosman sê ’n dier se vel word 
in die nek gemeet en moet min-
stens 18 mm wees; 12 mm of 
14 mm is te dun.

Hoewel ’n bees se fisieke voor-
koms ’n goeie aanduiding is of hy 
by die klimaat gaan aanpas, sê 
mnr. Pikkie Uys, ’n boer van die 
Wakkerstroom/Volksrust-omge-
wing in Mpumalanga, aanpas-
baarheid is net so belangrik in 
herlewingslandbou. 

“Ek het verlede jaar ’n ultrahoë
drukbeweidingsproef gedoen 
waar ons tot 900 beeste op 
0,8 ha per dag laat wei het met 
agt, ses en drie skuiwe per dag. 
Ek het gesien die besetting by 

my eerstekalf-koeie het daaron-
der gely en watter groot verskil 
daar tussen diere kan wees wat 
aanpasbaarheid betref.Sekere 
diere het eenvoudig die vermoe 
om hul kondisie beter te behou 
en dus vinniger te kan herstel 
ná kalwing en herbeset te raak. 
Hierdie diere is beter aangepas 
vir hul omgewing.”

Uys sê hy wil voedingsaan-
gepastheid voeg by eienskappe 
wat nodig is vir aanpasbaarheid. 
Diere pas aan by ongunstige in-
vloede wat hul gehardheid kan 
beïnvloed.

“Ons besef nie hoeveel skade 
ons aanrig met al die byvoeding 
en hoë-energie-rantsoene wat 
ons die jong diere gee nie, asook 
dipstowwe en doseermiddels.

“Deur my diere te dip, het hulle 
binne ses maande hul weerstand 

vir rooiwater verloor, maar ek 
kan dit binne ses maande te-
rugkry deur hulle weer bloot te 
stel. Dit is ’n mite dat inheemse 
rasse nie rooiwater of galsiekte 
kry nie. Ek glo wel hulle het ’n 
beter vermoë om ’n weerstand 
te ontwikkel, maar hulle kan dit 
ook verloor,” sê Uys.

Hy sê al hoe meer veeboer-
derye word ingesluk deur saai- 
boere wat meer geld op ’n klei-
ner hoeveelheid hektaar kan 
verdien. Om winsgewend te 
wees, is dus noodsaaklik vir ’n 
beesboer as hy ook mededin-
gend wil wees.

“Winsgewendheid word deur 
veelading en vrugbaarheid be-
paal. Ons sal dus meer diere 
op minder grond moet aanhou. 
’n Outomatiese gevolg hiervan 
gaan kleiner diere met ’n laer 
onderhoudsbehoefte wees.

“Kleiner diere is nie vrugbaar 
omdat hulle klein is nie. Hulle 
is klein omdat hulle vrugbaar 
is. Dinge soos ’n gladde, blink 
vel, kondisie en kleur is baie be-
langrik, maar prestasie wys jou 
alles. Die toppunt van prestasie 
vir die vroulike dier is om elke 
jaar vanaf die ouderdom van 
twee jaar af ’n gesonde, lewens-
kragtige kalf te lewer. 

“Boere gaan hulle vasloop as 
hulle direk vir groei selekteer. 
Groei is belangrik, maar dit moet 
relatief tot die dier se raam wees. 
Die dier wat vinnig groei vir sy 
eie raamgrootte sal in die meeste 
gevalle die beste dier wees.”

GROOTTE VAN KOEI
Bosman sê die grootte van die 
koei is belangrik wat betref aan-
pasbaarheid, reproduksie en 
hoeveel diere op ’n gegewe op-
pervlakte aangehou kan word.

“Die koei se grootte is ’n 
kwessie van balans met die 
omgewing, waarvan voeding 
die belangrikste is. ’n Koei wat 
600 kg weeg, vreet 18 kg voer, 
teenoor ’n koei van 400 kg wat 
12 kg vreet. Dit maak ’n groot 
verskil om die fisiologiese aspek-
te, wat hormone insluit, aan die 
gang te hou. 

“As die koei wat 18 kg per dag 
moet vreet dit nie kry nie, gaan 
sy nie reproduseer nie. As sy nie 

’n Dier se vermoë tot aanpasbaarheid, gehardheid en 
natuurlike benadering tot reproduksie kan bepaal word deur 

sy fisieke eienskappe te bestudeer. Tydens ’n webinaar van die 
Drakensberger-beestelersgenootskap het kenners raad gegee oor 

die aspekte waarvoor boere en telers op die uitkyk moet wees.

Voorkoms verklap goeie 
eienskappe van bees

Aanpasbaarheid speel ’n rol by diere se vrugbaarheid en grootte.



10 Junie 2021  |  Bylae tot Landbouweekblad  |  DRAKENSBERGERS  |  25

reproduseer nie, gaan sy daardie 
kalf verloor. Ons wonder dik-
wels hoekom die koei wat 600 kg 
weeg haar kalf verloor en dink 
iets moes gebeur het, maar dit is 
juis dié koei wat jy moet uitskot. 
Daardie koei is te groot vir die 
omgewing en sy sê dit vir jou 
deur haar kalf tydens of dadelik 
ná geboorte te verloor.” 

Wanneer ’n dier se voorkoms 
en grootte bekyk word, moet die 
beginsel van bespiering teenoor 
goeie vleiseienskappe ook onder 
die vergrootglas geplaas word. 

Bosman sê daar moet ’n ba-
lans wees tussen bespiering, 
reproduksie, melkproduksie en 
aanpasbaarheid. As ’n boer nie 
daardie balans handhaaf nie, 
gaan hy teëspoed optel by re-
produksie en melkproduksie. 

“Ons wil almal bespiering hê, 
veral by die bulle. Ons moet eg-
ter onthou dat die vroulike diere 
van die bul wat jy gebruik, oor 
15 jaar nog in die kudde is en 
as jy ’n fout maak, stap daardie 
fout al die pad saam.

“Pas op vir oorbespiering en 
dubbelspiergene. Die nadele 
wat daardie beeste inbring, is 
op alle vlakke net te veel – op 
bouvormvlak, die ingewande; 
hart en lewer wat kleiner is; en 
die spiere wat geen vet het nie. 
As jy buitevet en marmering 
verloor, verloor jy reproduksie. 
Jy het vet nodig vir herbesetting 
en vir reproduksie,” sê Bosman.

Uys sê hy het begin om diere 
met die dubbelbespieringsgeen 
te identifiseer en hulle nie meer 
te gebruik nie. “Ek het besef 
hulle is verantwoordelik vir 
80% van probleme met kalftyd. 
Daardie diere het ook nie melk 
nie, hulle sukkel om weer bevrug 
te raak en van hulle toets dragtig, 
maar wanneer die kalfseisoen 
kom, kalf hulle nie. Ek twyfel 
dus nie daaroor dat dié diere 
minder vrugbaar is nie.”

BENUT STAMBOEKE
Reproduksie is die grondslag 
van ’n kudde se voortbestaan en 
’n stamboek is ’n nuttige hand-
leiding waarsonder ’n boer nie 
kan klaarkom nie.

“Jy maak ’n reusefout as jy 
dink jy kan sonder stambome 

met diere teel. As jy egter stam-
boom- en reproduksierekords 
het en dit nie gebruik om swak-
ker diere uit te gooi nie, is dit 
min werd,” sê Bosman.

“Ek werk al ’n klompie jare 
saam met twee kommersiële te-
lers, en dit maak my bekommerd 
dat hulle geen idee het van die 
stambome en watter verse wat-
ter bulle se kalwers is en wat die 
opvolgbul is nie. 

“As jy byvoorbeeld inteling 
kry deur ’n pa by ’n dogter te 
sit, is reproduksie die eerste eien
skap wat geraak word. Binne 
die Drakensberger-ras kan jy ’n 
mate van kruisteling toepas deur 
verskillende lyne met mekaar te 
paar, maar bly in beginsel weg 
van inteling. As jy familie wil 
gebruik, gaan na lynteling toe 
(neef en niggie), en dan na ’n 
lyn wat goeie prestasies lewer. 

“Ek hou van stamboeke om-
dat ek dan die ma kan kry. Ek 
kan sien wat haar reproduksie 

en melkproduksie is, en wie haar 
ma, ouma en oupa is. Stoettelers 
plaas al hierdie inligting in die 
katalogus, wat uitstekende waar-
de bied. As jy ’n bul koop en die 
ma is ’n swak reproduserende 
koei, voeg jy ’n klomp swak gene 
by jou kudde.” 

REPRODUKSIE
Die ontwikkeling van reproduk-
sie-organe is ook belangrik. In 
die geval van vroulike diere is die 
eerste ding waarna opgelet moet 
word, dat die koei vroulik lyk, 
sê Bosman. Die hele dier moet 
vroulik wees, van die kop tot die 
skouers en blad. Sy moet ook 
’n wigvorm hê en haar vroulike 
dele moet goed ontwikkel wees. 

“Ons het op ’n keer embrio’s 
by 60 koeie getap vir mense in 
Amerika. Van hierdie koeie het 
42 embrio’s op ’n slag gelewer 
en ander vyf. Dit was interessant 
om na hul bouvorm en geslags-
dele te kyk. Dié wat minder ge-

lewer het, was swakker en hul 
geslagsdele en uier was ’n bietjie 
kleiner. Hulle het ’n bietjie meer 
bespiering gehad en was grow-
wer diere, dus tel vroulikheid 
baie.”

Uys sê hy kyk na kondisie, 
blink vel en die ontwikkeling van 
die vulva en uier as aanduidings 
van korrekte hormoonbalans.

“Vir die genetiese vooruitgang 
van jou kudde is die bulle egter 
baie belangrik. Jy gaan dit nie 
bewerkstellig deur swak koeie 
uit te gooi nie, maar net deur 
beter bulle te gebruik.

DIE BULLE
“Elkeen moet sy eie resep vir 
bulseleksie gebruik, maar dit 
behels min of meer dat ’n bul 
soos ’n bul moet lyk en optree. 
Hy moet ’n sterk en breë kop, 
nek en oogbanke hê, en ’n swaar 
voorkwart en wig na agtertoe. 
Die belangrikste is die skrotum, 
want dit is ’n baie goeie aandui-
ding van vrugbaarheid. Dit moet 
egter relatief wees, dus ’n groot 
skrotum in verhouding met sy 
raam,” sê Uys.

Die bul se skrotum moet goed 
gevorm en simmetries wees, 
want dit huisves die semen.

“Vir behoorlike besetting van 
koeie is 35 miljoen sperms no-
dig. As net 20 miljoen sperms 
ejakuleer, gaan die koei nie 
beset raak nie. Dit is gekoppel 
aan die grootte van die skrotum 
en uitstekende byballe wat dui-
delik sigbaar is. Libido is ook 
belangrik omdat die bul meer 
as een koei moet dek. Dit kan 
bepaal word deur op die uitkyk 
te wees vir ’n kaal kol op die 
voorkop en ander sekondêre 
eienskappe, soos ’n bul wat vol 
lewe lyk. Die skede moet ook 
nie te lank wees nie, want dit be-
duiwel die reproduksieproses.” 

Uys sê teling gaan juis oor hoe 
om eienskappe te teel wat nie 
met ’n ander ras verbeter kan 
word nie. “Dit is die meeste van 
die tyd oorlewingseienskappe, 
soos vrugbaarheid en aanpas-
baarheid.” 

NAVRAE: Mnr. Pikkie Uys,  
082 857 5022; mnr. Danie  
Bosman, 083 637 0189.

Mnr. Danie Bosman sê telers moet eerder bulle uitsoek wat koeie 
dek wat by die veld aangepas is, en nie noodwendig die sterk, ge-
spierde bulle nie.

D
ie speenkalfbedryf 
maak staat op goeie 
verhoudinge tus-
sen produsente en 
kopers, terwyl ander 

kundiges hulle op navorsing 
toespits om die rooivleiswaar-
deketting vaartbelyn te maak.

“In Suid-Afrika word die beste 
rooivleis nie uitgevoer, soos in 
die vrugtebedryf, nie, maar aan 
plaaslike verbruikers beskikbaar 
gestel. Hulle kan verseker wees 
die vleis is van internasionale 
gehalte en hulle hoef nie bang 
te wees om rooivleis te eet nie,” 
sê mnr. Dewald Olivier, hoofbe-
stuurder van die Suid-Afrikaan-
se Voerkraalvereniging (Safa).

Hy sê dit is noodsaaklik dat 
die voerkraalbedryf voldoen aan 
vereistes wat met naspeurbaar-
heid, dieregesondheid, voedsel-
veiligheid en voedselsekerheid 
verband hou. Hy sê dit maak 
sin dat naspeurbaarheid van 
die voerkraal af teruggevoer 
word na die boer toe, maar 
wys daarop dat die toekoms 
van beesvleisuitvoer eintlik op 
vertrouensverhoudinge tussen 
deelnemers gaan berus.

Hy meen daar gaan produsen-
te wees wat nie aan die vereistes 
van ’n naspeurbaarheidstelsel 

Die deeglike monitering van Suid-Afrika se voerkraalkudde is noodsaaklik – ter wille 
van uitvoer en sodat plaaslike verbruikers gerus kan wees hulle koop veilige kos. Twee 

kenners het lig hierop gewerp op ’n webinaar van die Drakensberger-genootskap. 

Vleisbeeste en voerkrale:  
Verseker verbruikersvertroue

kan of wil voldoen nie en eer-
der vir die plaaslike bedryf vleis 
teen sekere pryse sal produseer.

“Boere wat uitvoergerig is, 
sal vertrouensverhoudinge met 
voerkrale bou, wat op húl beurt 
in soortgelyke verhoudinge met 
betrokkenes verder in die waar-
deketting sal staan, plaaslik én 
internasionaal.”

Olivier sê daar sal onderaf-
delings in die vleisbedryf wees 
waarin almal verbind is tot die 
uitvoer van naspeurbare, siek-
tevrye vleis na internasionale 
handelsvennote wat daardie 
onderafdelings se protokolle 
vertrou. Soos in die geval van 
varkvleis, sal sulke onderafde-
lings kan aanhou uitvoer, on-
geag die heersende nasionale 
bek-en-klouseerstatus of voor-
koms van ander dieresiektes in 
ander dele van die land.

Hy sê om 24% van Suid-
Afrika se beesvleisproduksie te 
kan uitvoer, sal die land ’n beter 
graderingstelsel vir vleis moet 
instel wat vir buitelandse ver-
bruikers aanvaarbaar sal wees. 
Benewens ouderdom moet dit 
sagtheid en marmering aandui.

Kommunikasie tussen die 
telersgroepe en die kopers van 
hul diere is van groot belang vir 

Vir voerkrale in Suid-Afrika om winsgewend en volhoubaar te wees, moet dit wetenskaplik bestuur word.  
FOTO: VERSKAF

die suksesvolle bemarking van 
speenkalwers. ’n Belangrike as-
pek in die oop gesprek tussen be-
langhebbendes is om te verstaan 
waarom sekere kalwers beter in 
’n voerkraalstelsel vaar as ander.

Nog ’n aspek waarvolgens 
produsente beter pryse vir hul 
diere by die voerkraal kan be-
ding, is die bepaalde gesond-
heidsvlak van die kudde, onder 
meer die inentingsprogram wat 
die boer volg. Olivier ondersteun 
die noukeurige boekstawing 
van die kudde se geskiedenis, 
wat daartoe kan bydra om die 
naspeurbaarheid van ’n produk 
van die plaas tot op die verbrui-
ker se bord te bevorder. 

“Hoewel diere ons produk is, 
is ons ’n besigheid wat op ver-
houdings gebou is. Voerkrale het 
produsente nodig en ons glo hulle 
het ons ook nodig. Ons het lank 
teen mekaar gewerk, maar ons 
moet nou saamstaan om ons pro-
duk in die buiteland te verkoop.”

Die voerkraalbeweging se 
kode van beste bestuurspraktyk 
behels van die goeie versorging 
en grootmaak van diere deur 
middel van goeie bestuur tot 
die behoorlike uitoefening van 
veeartsenykundige praktyke en 
die behandeling van diere. Alles 

word gekoppel aan die interna-
sionale ISO-standaard wat onaf-
hanklik gemonitor word.

“Suid-Afrikaanse vleis ding 
met die beste ter wêreld mee. 
Die wêreld se markte is oop. Ons 
moet ál nader aan selfregulering 
beweeg, waarvan dié projek ’n 
goeie begin is,” sê Olivier. 

NAVORSING
Mnr. Phillip Oosthuizen, wat 
vir sy doktorsgraad in landbou-
ekonomie aan die Universiteit 
van die Vrystaat studeer, se 
navorsing oor vleisbeeste is daar-
op toegespits om die hele rooi-
vleiswaardeketting meer vaart-
belyn te maak en meer waarde 
uit die bedryf te put. Dit sluit 
onder meer in die ondersoek 
na die beesrasse wat die beste 
groei, die ideale aanpassings- en 
voertydperk, die beste rantsoene 
en vleisgradering.

Hy sê nie net die beste be-
stuur is noodsaaklik om wins te 
maak nie, maar ’n wetenskaplike 
boer moet ook seker maak hy 
bly aan die voorpunt deur die 
beste tegnologie te benut en self 
navorsing te doen oor hoe om 
sy waardeketting te optimaliseer.

“Die boer moet volgehoue 
aandag skenk aan die produkte 
wat hy lewer, asook aan die pro
sesse, tegnologie, sakemodelle 
en sektore wat daarmee verband 
hou. Die uiteindelike doelwit is 
ekonomiese volhoubaarheid.”

Oosthuizen sê Suid-Afrika 
slag gemiddeld 8 miljoen beeste 
per jaar, waarvan 75% deur voer-
krale met staanplek vir 700 000 
beeste gaan. Hoewel die plaas
like vleisbeesbedryf dinamies is, 
is daar heelwat ruimte vir ver-
betering om die voerkraalbedryf 
winsgewender te maak.

Oosthuizen sê die vraag is 
hoe ekonomies volhoubaar dit 
is. Stygende produksiekoste kan 
slegs teëgewerk word deur meer 
op dieselfde grond te produseer, 
groter te word, te diversifiseer 
en waarde toe te voeg. By die 
Sernick-groep, waar hy hoof van 
navorsing en ekonomie is, word 
iets van alles gedoen. Die klem is 
egter op groter winsgewendheid 
uit die beesboerdery, voerkraal 
en waardetoevoeging.

Oosthuizen se eerste navor-
singsprojek in 2015 was toege-
spits op die presisie-afronding 
van vleisbeeste in die voerkraal 
om die beste wins te bepaal 
met die voertyd van verskil-
lende beesrasse in verskillende 
prysscenario’s. Deur onder meer 
die groei, voerinname en uitslag-
persentasie van elke eiesoortige 
ras te bepaal, kan die voerkraal-
prestasie nageboots word. In-
dien prysscenario’s, hoofsaaklik 
voer- en karkasprys, saam met 
die prestasiedata verwerk word, 
kan ’n voertyd bereken word om 
die hoogste wins te toon.

Dan is hulle gereed om die 
voerkraalproses te volg. Die 
doel van die aanpassing is die 
oorskakeling van die rumen 
van ’n melk-en-gras- na ’n 
graanrantsoen, wat baie ener-
gie bevat en die rumen se suur-
vlak verlaag. Die kalf moet 
ook kans kry om gemaklik 
saam met ander kalwers in 
’n klein kampie uit dieselfde 
voerbak te vreet. Verder help 
dit om immuniteit op te bou.

■■ Navorsing wat gedoen is 
om die optimale slagtyd van 
verskillende rasse te bepaal, 
word gebruik om die finan
siële voordeel daarvan te kry.

■■ Kalwers wat nie in die voor-
bereidingsfases presteer nie, 
sal ook nie in die voerkraal 
presteer nie. Sowat 10% word 
uitgeskot voordat hulle voer-
kraal toe gaan. 

NAVRAE: Mnr. Dewald Olivier, e-pos: 
exec@safeedlot.co.za, 082 800 
3737, web: safeedlot.co.za;  
mnr. Phillip Oosthuizen, e-pos: 
phillip@sernickgroup.co.za

DOELTREFFENDHEID 
“Beesboere moet besef voer-
doeltreffendheid en groei word 
belangriker vir voerkrale. Son-
der genetiese verbetering gaan 
voerkrale, en veral dié wat nie 
deel van ’n waardeketting is nie, 
moeilik oorleef,” sê Oosthuizen.

Voerkrale in Suid-Afrika is 
marginaal en riskant wanneer 
dit nie wetenskaplik bedryf 
word nie. Volgens Oosthuizen 
se navorsing toon voerkrale 
30% van die tyd ’n verlies. Van 
sy aanbevelings vir winsgewende 
voerkraalproduksie sluit in:

■■ Koop gesonde, goeie speen-
kalwers van bulle waarvan 
die groei en voeromsetting 
bekend is. Stoettelers kan 
werklike waarde toevoeg deur 
hul bulle geneties te selekteer 
vir groei en voeromsettings-
vermoë. Telers wat hul bulle 
daarvoor laat toets en daar-
volgens selekteer, kan dié 
eienskap na die kommersiële  
produsent se kudde oordra vir 
beter waarde in die voerkraal. 
Vroulike diere wat uit gese-

lekteerde stoetbulle geteel is, 
sal oor hierdie eienskappe 
beskik en behoort dit aan hul 
nageslag oor te dra. Akkurate 
stambome tesame met selek-
sie vir genetiese verbetering 
verhoog die voorspelbaar-
heid van teling en is van die 
waardetoevoeging wat die 
stoetteler aan die kommer-
siële teler bied. Wetenskap-
like vordering sal stoettelers 
binne die volgende drie tot 
vyf jaar in staat stel om hul 
diere ook te selekteer vir 
vleissagtheid. Vleis van dié 
beeste sal tot ’n beter eeter-
varing vir die verbruiker lei.

■■ Beeste moet die nodige  
aanpassing (backgrounding) 
ondergaan voor hulle voer-
kraal toe gaan. Die bulle 
moet eers 30 dae lank op 
veldweiding wees waar hulle 
’n aanvullende proteïenlek 
kry. Groei word tot 1 kg per 
dag beperk. Daarna word 
die diere tien dae lank in die 
voerkraal op ’n voerkraal- 
beginnerrantsoen aangepas. 

“Some call it in the middle of nowhere... 
I call it the center of my world”

Nelmarié van Staden:  082 466 4868
E-pos: bonheim.drakensberger@gmail.com

COVEXIN®10, G3354 (Wet 36/1947) Bevat Clostridium perfringens tipes A, B, C en D, Clostridium chauvoei, Clostridium novyi tipe B, 
Clostridium septicum, Clostridium tetani, Clostridium sordellii en Clostridium haemolyticum (Clostridium novyi tipe D).

ONDERHUIDSE INSPUITING
Skape en lammers ouer as twee weke:

Twee entings van 1 ml elk met 'n tussenpose van 
4-6 weke, opgevolg met 'n jaarlikse skraagdosis.

Beeste en kalwers ouer as twee weke:
Twee entings van 2 ml elk met 'n tussenpose van 
4-6 weke, opgevolg met 'n jaarlikse skraagdosis.

